
Ágrip 

Í áhættumati sem unnið var vegna mögulegrar erfðablöndunar eldislaxa við villta laxa var búið 
til líkan. Útreikningar líkansins sýndu að náttúrulegir stofnar við Ísafjarðardjúp og Breiðdalsá 
á  Austfjörðum  gætu  verið  undir  verulegu  álagi  erfðablöndunar.  Ákveðið  var  að  hefja 
viðamikla  vöktun  til  að  sannreyna  forsendur  áhættumatsins  og  til  endurmats  á  áhættu 
erfðablöndunar.  Ákveðið var að koma á vöktun lykiláa með því að vakta göngur laxfiska með 
fiskteljurum  búnum  myndavélum,  sem  unnt  er  að  nota  til  að  greina  uppruna  laxa  af 
eldisuppruna  og  hefja  söfnun  erfðasýna.    Laugardalsá  og  Langadalsá,  sem  eru  öflugustu 
laxveiðiár  í  Ísafjarðardjúpi, voru valdar  til vöktunar náttúrulegra  laxastofna á Vestfjörðum. 
Hér  er  greint  frá  vöktunarrannsóknum  í  Laugardalsá.   Markmið  rannsóknanna  er  að  afla 
þekkingar  um  stöðu  laxastofns  árinnar  og  var  fyrsta  skref  þeirra  að  koma  fyrir 
myndavélarteljara í ánni.  Jafnframt að finna hlutdeild eldislaxa á göngu í ána, en auk þess var 
unnin athugun á útbreiðslu og magni laxfiska í árkerfinu og erfðasýnum safnað af smáseiðum 
laxa. 
Lax – og urriðaseiði veiddust í haustmælingum 2018.  Hjá báðum tegundum komu fram fjórir 
aldurshópar seiða frá 0 – 3 ára.  Vísitala samanlagðs þéttleika laxaseiða í ánni mældist 32,3 
seiði/100 m2, en 29,7 seiði/100 m2 hjá urriða. Urriði er einkum öflugur í Laugardalsá á milli 
vatna, en fannst ekki á stöð í neðri ánni.   

Árið 2018 veiddust 193 laxar  í Laugardalsá, þar af 172 smálaxar og 21 stórlaxar.   Auk þess 
voru 18 urriðar veiddir  í stangveiði. Alls var 33,2% laxa sleppt aftur  í veiðinni þar af 52,4% 
stórlaxaveiðinnar.  Allir  laxarnir  veiddust  í  Laugardalsá  neðan  Laugabólsvatns.    Skráning  á 
laxveiði nær aftur til ársins 1954, en nokkrum árum áður var gönguleið fiska um Einarsfoss 
gerð greiðfær.  Meðalveiði laxa frá 1954‐2018 er 293 laxar.  Laxveiðin 2018 var því langt undir 
langtíma meðalveiði. 

Sumarið 2018 voru skráðir 232 laxar á göngu upp fyrir teljarann í Einarsfossi auk 38 urriða og 
4 ála sem voru allir á leið niður ána.  Erfiðleikar voru við rekstur teljarans vegna bilunar í ágúst, 
og  þess  að mikill  gróður  settist  á  grindur  og  búnað  teljarans.  Göngur  voru  því  vantaldar 
sumarið  2018.    Engu  að  síður  voru  niðurstöður mjög  jákvæðar. Góðar  og  skarpar myndir 



náðust af  fiskaumferð um  teljarann og með bættum vinnuferlum og  frekari breytingum á 
teljarabúnaðinum er vonast til að reksturinn verði framvegis snurðulaus.  Við myndgreiningu 
á  laxi  í  teljaraskráningu  varð  ekki  vart  við  laxa  af  eldisuppruna.    Einn  eldislax  af  norskum 
uppruna veiddist hins vegar  í ágúst  í Laugardalsá og reyndist hann uppruninn úr stroki  frá 
eldisstað Arnarlax við Hringsdal í Arnarfirði. Talið er að fiskurinn hafi gengið um teljarann í 
ágúst á þeim tíma sem bilun var í teljaranum. 

Frekari  rannsóknir  eru  lagðar  til  á  vatnasvæði  Laugardalsár,  einkum  er  áríðandi  að  áætla 
stærð  hrygningarstofns  árinnar  og  kanna  hvort  framleiðslugeta  vatnasvæðisins  á  laxi  liggi 
nærri  viðmiðunarmörkum  hrygningar  í  ánni.  Efla  þarf  rannsóknir  á  útbreiðslu  og  magni 
laxfiska í Laugardalsá en fáar fiskirannsóknir liggja fyrir á vatnasvæði árinnar. Þá er lagt til  að 
kanna hvort Laugabólsvatn og Efstadalsvatn taki beinan þátt í framleiðslu á laxaungviði.  
 
Abstract 

Recently  a model  was  built  to  evaluate  the  risk  of  salmon  farming  in  Iceland  by  genetic 
introgression  to wild  salmon populations.    It was  concluded  that natural  salmon stocks  in 
rivers  in  Ísafjarðardjúp and Breiðdalsá  in  the Eastern  fjords  could be  severely affected.   A 
major  monitoring  program  was  initiated  to  evaluate  the  prerequisite  of  the  model  by 
monitoring salmon runs in index rivers by video fish counters where salmon of farmed origin 
could be identified and to gather genetic samples of juvenile salmon.  The most prominent 
salmon rivers in the Western fjords, Laugardalsá and Langadalsá, were part of the selected 
index rivers, and this report gives the result from the Laugardalsá monitoring program.  The 
main goal was to gather knowledge on the status of the salmon stock by monitoring salmon 
runs by a new video fish counter, to monitor distribution and density of juvenile salmon within 
the watershed and collect genetic samples of the juvenile salmon population. 

Juvenile salmon and trout were caught by electrofishing in the fall 2018.  In both species four 
age groups from fry (0+) to parr in their fourth year (3+) were present.  Index of total density 
of  salmon was  32,3/100 m2,  but  density  of  trout was  29,7/100 m2.  Trout were  especially 
numerous  in  the  river  between  the  two  lakes  in  the  watershed  but  were  not  found  in 
Laugardalsá below Laugardalsvatn.   

In 2018, 193 salmon were caught on rod in Laugardalsá, thereof 172 one‐sea‐winter fish and 
21  two‐sea‐winter  fish.    Furthermore 18  trout. Altogether 33,2% of  the  salmon catch was 
released in the fishery and 52,5% of the two‐sea‐winter catch.  All the salmon were caught in 
below  lake  Laugabólsvatn.  Catch  record  of  salmon  date  back  to  1954,  but  several  years 
earlier, attempts to make a fish pass  in the Einarsfoss waterfall had been made.   Average 
catches  1954 – 2018 are 293 salmon/yr. The salmon catch in 2018 was significantly under 
the average catch. 

In the 2018 season, 232 salmon and 38 trout were counted on their upstream run through the 
fish counter and 4 eels were monitored on a downstream run.   The new fish counting unit  
malfunctioned  in  August  and  there were  also  problems  encountered  due  the  sediment  of 
algae and moss on the counting unit.  Part of the run is therefore missing from the data.  On 
the whole the results were positive, high quality videos were recorded of the fish run.  In the 
future, a more reliable results are expected, by improving both the equipment and methods 
used  in operation of  the unit.    In an analysis of  the video  files of  individual  fish, no  fish of 
farmed origin were detected.  One farmed salmon of Norwegian stock was on the other hand 
caught in the R. Laugardalsá fishery in August 2018, originated from the Arnarlax fish farm at 



Hringseyri in Arnarfjörður.  The fish was undetected in the fish counter due to a malfunction 
in August. 

Further research is recommended in the Laugardalsá watershed, especially to analyse the size 
of  the spawning stock and  investigate  if production of  juvenile salmon  is close  to carrying 
capacity  of  the  watershed.  Research  on  Efstadalsvatn  and  Laugabólsvatn  lakes  are 
futhermore  important  to  investigate  their  role  in  production  of  juvenile  salmon  in  the 
watershed. 

Lykilorð: Lax, urriði, áll, stangaveiði, seiðarannsóknir, fisktalning 

Inngangur 

Í áhættumati sem unnið hefur verið vegna mögulegrar erfðablöndunar frá laxeldi í sjókvíum á 

Vestfjörðum og Austfjörðum var unnið líkan sem m.a. gerði ráð fyrir að náttúrulegir stofnar í 

ám við  Ísafjarðardjúp og Breiðdalsá á Austfjörðum gætu verið undir verulegu álagi  (Ragnar 

Jóhannsson o.fl. 2017). Þar var  lagt til að viðamikil vöktun yrði tekin upp í  laxveiðiám til að 

sannreyna  forsendur  áhættumatsins  og  uppfæra  með  tilliti  til  niðurstaðna 

vöktunarrannsókna.  Tillögur  um  vöktunina  gera  ráð  fyrir  vöktun  lykiláa  í  hverjum 

landsfjórðungi  með  fiskteljurum  búnum  myndavélum  sem  gefa  færi  á  nákvæmu 

stofnstærðarmati laxfiska, mati á magni lúsa á fiski og greiningum á fiski af eldisuppruna.  Þá 

er  einnig  gert  ráð  fyrir  reglubundinni  söfnun erfðasýna  af  smáseiðum úr  völdum ám  til  að 

fylgjast með mögulegri  erfðablöndun  og  komið  verði  upp  sýnatökukerfi  til  að  fylgjast með 

uppruna fiska sem veiðast í ám og taldir eru af eldisuppruna (Ragnar Jóhannsson o.fl. 2017).  

Laugardalsá  og  Langadalsá  í  Ísafjarðardjúpi  eru  aflasælustu  veiðiár  á  Vestfjörðum  og  voru 

báðar  valdar  sem  hluti  af  vöktun  náttúrulegra  laxastofna  á  Vestfjörðum.    Í  samræmi  við 

þessar  tillögur  var  ákveðið  að  setja  niður  fiskteljara  í  Laugardalsá  sumarið  2018  og  í 

undirbúningi er sambærileg framkvæmd í Langadalsá. 

Laugardalsá  á  uppruna  sinn  á  Skötufjarðarheiði  á  hálendinu  á  milli  Skötufjarðar  og 

Mjóafjarðar og fellur um Laugardal til sjávar í Strandseljavík í Ísafjarðardjúpi (1. mynd).  Áin er 

um 16 km að  lengd og vatnasviðið er 56 km2 að stærð (Sigurjón Rist 1990).   Tvö stöðuvötn 

setja mikinn  svip  á  vatnasvæðið.  Efstadalsvatn  er  efra  vatnið,  0,55  km2  að  stærð,  í  123 m 

h.y.s., en neðar er Laugabólsvatn, 0,7 km2 að stærð, og liggur í 41 m h.y.s. Laugardalsá neðan 

Laugabólsvatns er rúmlega 4 km að lengd og áin á milli vatna er tæplega 4 km.  Laugardalsá 

var áður fiskgeng að Einarsfossi um hálfan km ofan við ós í sjó.  Fyrstu tilraunir til fiskiræktar 

voru  gerðar  árið  1936  en  þá  var  kviðpokaseiðum  af  Elliðaárstofni  sleppt  í  Laugabólsvatn 

(Sigurður  Már  Einarsson  1991)  og  áframhald  varð  á  sleppingum  kviðpokaseiða  á  fimmta 

áratugnum.    Frá  1965  til  1991  var  alls  sleppt  um  19.000  laxagönguseiðum  á  vatnasvæðið, 

mest  frá eldisstöðinni Laxalóni og einnig var alls sleppt um 35.000 sumaröldum laxaseiðum 

aðallega  frá  eldisstöðinni  í  Kollafirði  (Sigurður Már  Einarsson  1991,  Þór Guðjónsson  1989).  

Ekki  er  vitað  um  árangur  af  þessum  fiskiræktartilraunum.    Fyrsta  tilraun  til  að  greiða  fiski 

göngu um fossinn var gerð árið 1941 en sú tilraun skilaði ekki árangri (Einar Hannesson 1982, 

Sigurður Már Einarsson 1991).  Árið 1950 var sprengd renna sem fiskur komst um.  Eftir það 

tók lax að ganga upp fyrir fossinn og samfelldar skýrslur um veiðinýtingu liggja fyrir frá árinu 

1954.  Gönguleiðin  þótti  erfið  og  steyptur  fiskvegur  var  síðan  byggður  við  Einarsfoss  árið 

1969, en  fossinn er 7,5 m að hæð (Einar Hannesson 1982).    Litlar heimildir er að  finna um 

veiðinýtingu  í  Laugardalsá.   Þó er  til máldagi um Vatnsfjarðarkirkju  frá 1397, en þar kemur 

fram að Vatnsfjarðarkirkja hefur heimild til laxveiða í Laugardalsá þriðja hvert ár  (Hið íslenska 

bókmenntafélag, 1897).  Einnig er til heimild um laxveiðar í Laugardalsá neðan við Einarsfoss 

á fjórða áratugnum (Óskar Jóhannsson, 2013). 

Í Laugardalsá finnast allar 3 tegundir íslenskra laxfiska á vatnasvæðinu, auk þess sem hornsíli 

og áll eru til staðar (Sigurður Már Einarsson 1991, 1995).   Staðbundnir stofnar af bleikju og 

urriða eru í vötnunum sem áður voru nýttir með netaveiðum (Sigurður Már Einarsson 1991).  

Vatnasvæðið er afar frjósamt miðað við ár á Vestfjörðum, en áin fellur að mestu á láglendi og 

vötnin  tvö  jafna  rennsli  og  hita  neðan  þeirra,  minnka  botnhreyfingu  og  stöðugleiki  bakka 

eykst.   Lífrænt rek fellur úr vötnum og mótar samfélög hryggleysingja sem á því nærast s.s. 

lirfur bitmýs sem sía agnir úr vatninu en oft er mikill þéttleiki þeirra efst í ám á útfallasvæðum 

stöðuvatna  og  ár  með  slíkan  uppruna  skila  oft  margfalt  fleiri  löxum  miðað  við  stærð 

vatnasviða en dragár og lindár af gróðursnauðum vatnasviðum (Hákon Aðalsteinsson og Gísli 

Már  Gíslason  1998).  Lax  veiðist  einkum  í  Laugardalsá  neðan  við  Laugabólsvatn  en  þar  er 

fjölmarga  góða  veiðistaði  að  finna  (Ólafur  Jóhannsson,  2018).    Einnig  eru  margir  skráðir 

veiðistaðir  í  Laugardalsánni  á  milli  vatnanna,  en  þar  er  áin  brattari  og  straumharðari.  Lax 

veiðist einnig eitthvað í vötnunum og getur gengið í ána ofan Efstadalsvatns um 3 km leið að 

Selfossi  (1. mynd), en  lítið er  vitað um útbreiðslu  laxa þar.    Laxveiði er  stunduð með 2 – 3 

stöngum í Laugardalsá á tímabilinu 20. júní til 20. september ár hvert og er eingöngu veitt á 

flugu.  Stangaveiðifélag Reykjavíkur hefur nýverið tekið ána á leigu. 

Litlar fiskirannsóknir liggja fyrir á vatnasvæði Laugardalsár.  Útbreiðsla tegunda og seiðamagn 

og  búsvæði  fiska  voru  könnuð  árin  1991  og  1994  af  Veiðimálastofnun  (Sigurður  Már 

Einarsson, 1991 og 1995).   Árin 2012  til 2018 hefur  staðið yfir  yfirlitskönnun  til  söfnunar á 

grunnupplýsingum  um  frjósemi  vatnsfalla  á  Vestfjörðum  með  tilliti  til  efnasamsetningu 

ferskvatns, þörunga, hryggleysingja og laxfiska, m.a. í Laugardalsá (Sigurður Már Einarsson og 

Jón S Ólafsson, óbirt gögn). 

Í  þessari  skýrslu  er  greint  frá  fyrstu  niðurstöðum  vegna  vöktunarrannsókna  á  Laugardalsá.  

Markmið rannsóknanna er að afla þekkingar um stofna laxfiska í Laugardalsá, vakta þá m.t.t. 

áhrifa  af  sjókvíaeldi  og  skoða  stöðu  þeirra  á  hverjum  tíma  og  framleiðslumöguleika  innan 

vatnasvæðisins.    Árið  2018  var  nýjum  fiskteljara  komið  fyrir  í  fiskveginum  við  Einarsfoss  í 

Laugardalsá,  en  einnig  fór  fram  mæling  á  vatnshita  með  sírita,  söfnun  erfðasýna  úr 

smáseiðum laxaseiða í vatnakerfinu og könnun fór fram á útbreiðslu og magni fisktegunda. 

Framkvæmd 

Vatnshiti 

Vatnshiti árvatns hefur verið skráður með síritandi hitamæli (TidbiT UTBI‐001, DST Centi) frá 

árinu  2013  í  efsta  hólfi  fiskvegar  við  Einarsfoss  í  Laugardalsá.    Vatnshitinn  er  skráður  einu 

sinni á klukkustund (á heila tímanum).  Mælingar eru ekki samfelldar 2017 og 2018 þar sem 

mælir tapaðist og einnig vegna bilana í búnaðinum. 

Seiðarannsóknir 

Vettvangsrannsóknir  á  seiðabúskap  Laugardalsár  fóru  fram 7.  september 2018.    Sýnatökur 

fóru fram á 4 stöðvum, stöðvar 1 – 3 eru í Laugadalsá milli vatna og stöð 4 skammt ofan við 

Einarsfoss  (tafla  1,  1.  mynd).   Með  seiðarannsóknum  fást m.a.  upplýsingar  um  útbreiðslu 

seiða, tegundasamsetningu, þéttleika seiða og stærð þeirra. 

Búnaður  sem  notaður  er  við  rafveiðar  samanstendur  af  rafstöð  sem  gefur  frá  sér  220  v 

riðstraum sem breytt er í 300 eða 600 volta jafnspennu í spennuboxi, sem gefur frá sér um 

0,5  ampera  straum.  Við  búnaðinn  er  tengt  hlutlaust  bakskaut  og  forskaut  sem  leitt  er  í 

málmhring á enda rafveiðistafs en með honum er farið yfir rafveiðisvæðið, sem oft er á bilinu 

100  –  300  m2  eftir  aðstæðum.  Seiði  lamast  tímabundið  í  rafsviðinu  sem  myndast  við 

málmhringinn  en  virkni  þess  nær  um  1  m  út  fyrir  málmhringinn.  Farið  er  skipulega  yfir 

árbotninn og seiði sem lamast háfuð upp og safnað til síðari athugana. 

Ein veiðiumferð var farin á hverri stöð, en í einni veiðiumferð veiðist hluti seiða á viðkomandi 

svæði.    Allur  afli  var  greindur  til  tegunda  og  seiðin  vigtuð  (±  0,1  g.)  og  lengdarmæld  frá 

snoppu  að  sporðsýlingu  (±  0,1  cm).    Nokkur  seiði  voru  tekin  til  nánari  sýnatöku  þar  sem 

kvarnir og hreistursýni eru  tekin  til aldursgreiningar,  seiðin kyngreind, kynþroski metinn og 

fæða greind  í mögum. Aldur seiða er skráður sem 0+  (sumargömul seiði), 1+  (seiði á 2. ári) 

o.s.frv. Meðallengd seiða var reiknuð fyrir hvern aldurshóp á hverri stöð annars vegar og fyrir 

allt svæðið hins vegar. Við úrvinnslu er s.k. vísitala seiðaþéttleika reiknuð, sem fjöldi veiddra 

seiða á hverja 100 m2 botnflatar árinnar en marktækt  samband er á milli  fjölda  seiða  sem 

veiðist  í  einni  rafveiðiyfirferð við  stofnstærð  seiða á viðkomandi  svæði  (Friðþjófur Árnason 

o.fl. 2005).  Reiknaður var Fultons holdastuðull (K) þar sem (K = þyngd (g)/lengd (cm)3*100) 

fyrir  seiðin  (Bagenal  og  Tesch  1978).    Holdastuðull  segir  til  um hversu  vel  seiðin  eru  á  sig 

komin, en holdastuðull nærri 1,0 lýsir seiðum í eðlilegum holdum. Meðaltals holdastuðull var 

reiknaður fyrir hvern árgang á hverri stöð. 

Tekin voru saman eldri fyrirliggjandi gögn um þéttleika, meðallengdir og holdastuðul laxfiska 

í  Laugardalsá.    Seiðarannsóknir  liggja  fyrir  frá  1991,  1994,  2017  og  2018.    Árið  1991  fóru 

athuganir  fram  í byrjun sumars og eru hér meðaltöl  frá þremur stöðvum f.n. Efstadalsvatn 

(stöð 1), við Birnustaði (um 700 m ofan við stöð 3) og frá einni stöð í neðri ánni (nokkuð ofan 

við  stöð  4).    Árið  1994  eru  tekin  fyrir meðaltöl  7  stöðva,  þar  af  þremur  í  ánni milli  vatna, 

neðan  við  Efstadalsvatn  (stöð  1),  ofan  við  brúna  að  Laugabóli  (stöð  2)  og  rétt  ofan  við 

Laugabólsvatn.    Þá  var  veitt  á  fjórum  stöðum  í  neðri  ánni,  neðan  við  Laugabólsvatn,  við 

Blámýrarfljót, Hagakotsfoss (nálægt stöð 4) og við neðri brú (stöð 5, 1. mynd).  Árið 2017 var 

veitt á þremur stöðvum (stöð 3, 4 og 5). 

Samhliða hefðbundnum sýnatökum var safnað erfðasýnum af 99 laxaseiðum, sem dreifðust 

á  allar  stöðvar  og  alla  árganga.    Sambærileg  sýnataka  fór  einnig  fram  í  september  2017.  

Sýnatakan  er  liður  í    vöktun  náttúrulegra  fiskstofna  vegna  uppbyggingar  sjókvíaeldis  á 

Vestfjörðum og víðar (Ragnar Jóhannsson o.fl., 2017). 

Stangaveiði 

Stangaveiðin í Laugardalsá er stunduð ár hvert á tímabilinu 20. júní til 20. september.  Áin er 

veidd með 2 – 3 stöngum á þessum tíma.  Í  júní er veitt á tvær stangir,  í  júlí og fram til 21. 

ágúst  eru  3  stangir  leyfðar,  en  eftir  það  er  veitt  á  tvær  stangir.    Frá  sjávarósi  að 

Laugabólsvatni eru skráðir 20 veiðistaðir og á svæðinu milli vatna eru 18 merktir veiðistaðir.  

Upplýsingar  um  stangveiðina  í  Laugardalsá  árið  2018  voru  unnar  úr  Skrínunni,  rafrænum 

veiðigagnagrunni  Fiskistofu  og  Hafrannsóknastofnunar  (Guðmunda  Þórðardóttir  og  Guðni 

Guðbergsson 2018).  Í veiðibók sem færð er ár hvert í Laugardalsá eru einstaklingsskráningar 

á fiski þar sem tilgreint er fyrir hvern fisk veiðidagur, veiðistaður, tegund, þyngd, lengd, kyn, 

agn og hvort fiski var landað eða sleppt.  Við úrvinnslu er miðað við að laxahrygnur 3,5 kg og 

þyngri og hængar 4,0 kg og þyngri, hafi dvalið tvö ár eða lengur í sjó (Guðmunda Þórðardóttir 

og Guðni Guðbergsson, 2018).  Skörun getur komið fram á stærðardreifingu eins árs laxa úr 

sjó  (smálaxa)  og  laxa  með  2  ára  sjávardvöl  (stórlaxa),  en  aðferðin  er  talin  nægilega  góð 

nálgun til skiptingar veiðinnar í smálaxa og stórlaxa. 

Fisktalningar 

Sem  liður  í  verkefninu  um  vöktun  náttúrulegra  fiskstofna  vegna  uppbyggingu  fiskeldis,  var 

sjálfvirkum myndavélateljara af gerðinni Árvaki komið fyrir í næst efsta þrepi fiskvegarins við 

Einarsfoss í Laugardalsá í júní 2018.  Við teljarann er stjórntölva sem komið var fyrir í litlu húsi 

á vesturbakka árinnar en teljaranum var komið er fyrir í fiskveginum (2. mynd).  Þegar fiskur 

gengur um teljarann skráir hann skuggamynd af viðkomandi fiski, jafnframt því sem vistað er 

stutt  myndband  af  fiskinum  (3.  mynd).    Stjórntölvan  tengir  sjálfvirkt  skuggamyndir  og 

myndband við aðrar upplýsingar sem skráðar eru um fiskinn, t.d. sundhraða, dagsetningu og 

tíma dags.   Búnaðurinn notar skuggamyndina til að reikna út  lengd fisksins.   Myndavélin er 



5 
 

staðsett í einingu þar sem stöðug lýsing og fjarlægð myndavélar frá fiski tryggir gæði mynda 

án tillits til tíma dagsins og hvort fiskur er að ganga upp eða niður um teljarann.  Með þessum 

búnaði er m.a. unnt að flokka fiska sem ganga um teljarann til tegunda og gefur möguleiki á 

að  aðgreina  eftir  útliti  laxa  (t.d.  vegna  eyðingu  á  uggum)  af  eldisuppruna  frá  laxi  af 

náttúrulegum uppruna. 

Fiskteljaranum var komið  fyrir 12.  júní og var búnaðurinn  starfræktur  til  11. október 2018.  

Nokkrir erfiðleikar komu fram við starfrækslu teljarans.  Mikið lífrænt rek er í Laugardalsá og 

af þeim sökum setjast bæði þörungar og mosi á  ristar,  skynjara og myndavél.   Þetta veldur 

verulegum  truflunum  á  skráningum,  eykur  vinnu  við  úrvinnslu  gagna  og  veldur  skekkju  í 

talningum.  Með  ákveðnum  breytingum  á  uppsetningu  teljarans  í  fiskveginum  á 

rekstrartímanum  2018,  náðist  að  minnka  truflanir  verulega.  Til  stendur  að  gera  frekari 

breytingar  á  búnaðinum  fyrir  komandi  sumar,  sem  vonast  er  til  að  gætu minnkað  truflanir 

enn frekar. Þá komu fram bilanir í teljarabúnaðinum á hluta rekstrartímans 2018.  Í ljósi þess 

verður að skoða þá umferð fiska sem skráð var um teljarann 2018 sem lágmarkstölu.  

 

 

Niðurstöður 

Mælingar á vatnshita 

Gagnaröð um mælingar á vatnshita er tiltölulega stutt, auk þess sem gögn vantar fyrir 

tímabilið 2017 til 2018 (4. mynd).  Nákvæm greining gagna bíður frekari úrvinnslu. 

Seiðarannsóknir 

Lax  –  og  urriðaseiði  veiddust  í  seiðarannsóknum  haustið  2018,  en  aðrar  tegundur 

ferskvatnsfiska komu ekki fram.  Laxaseiði veiddust á öllum rafveiðistöðum í Laugardalsá, alls 

fjórir árgangar.   Vorgömul  til  tveggja ára  seiði veiddust á  stöðvum 1, 2 og 4, en þriggja ára 

seiði komu eingöngu fram á stöð 3 (tafla 2, 5. mynd).  Heildarþéttleiki allra árganga mældist 

frá 23,9 til 39,4 seiði á hverja 100 m2 botnflatar og að meðaltali 32,3 seiði/100 m2 (tafla 2).  

Meðallengd aldurshópa laxaseiða mældist 4,09 fyrir vorgömul seiði, 7,12 fyrir eins árs seiði, 

9,88  fyrir  tveggja  ára  seiði  og  10,45  cm  fyrir  þriggja  ára  seiði.    Meðallengdir  eftir  aldri 

laxaseiða mældust mestar á neðstu stöðinni.  Holdastuðlar einstakra árganga laxaseiða voru 

frá 0,96 til 1,08 (tafla 4). 



6 
 

Urriðaseiði veiddust á stöðvum 1 – 3 í Laugardalsá (milli vatna), en komu ekki fyrir á stöð 4 ( 

neðri áin)  (tafla 2). Vorgömul    til  tveggja ára seiði komu fram á öllum þessum stöðvum, en 

auk  þess  veiddust  seiði  á  fjórða  ári  á  stöð  2  (tafla  2).    Í  Laugardalsá  milli  vatna  mældist 

samanlagður þéttleiki allra árganga frá 17,2 til 52,9 seiði á hverja 100 m2 og að meðaltali á 

öllum stöðvum 29,7 seiði/100 m2 (tafla 2).  Meðallengd vorgamalla urriðaseiða mældist 4,43 

cm, eins árs seiða 7,4 cm og tveggja ára seiða 9,9 cm.   Einnig veiddist eitt þriggja ára seiði 

27,5 cm að lengd (tafla 3, 6. mynd).  Holdastuðull einstakra árganga urriðaseiða mældist frá 

1,12 til 1,15 (tafla 4).   

Seiðarannsóknir  hafa  ekki  farið  fram  reglubundið  á  vatnasvæði  Laugardalsár  og  eldri 

seiðagögn  liggja  fyrir  frá árunum 1991,   1994 og 2017  (tafla 5).   Árið 1991  fóru  rannsóknir 

fram  19.  júní,  15.  september  árið  1994  og  13.  september  2017.    Erfitt  er  að  bera  saman 

niðurstöður  milli  ára  þar  sem  staðsetning  stöðva,  árstími  og  fjöldi  stöðva  er  ekki 

sambærilegur.  Bleikja kom fram í lágum þéttleika árin 1991, 1994 og 1997, en fannst ekki við 

athugunina 2018.   Heildarþéttleiki  laxaseiða er áþekkur  í þeim athugunum sem gerðar hafa 

verið,  en  þéttleiki  urriða  mældist  mun  meiri  2018  en  í  fyrri  athugunum.    Meðallengdir 

vorgamalla laxaseiða mældist áþekk í haustathugunum 1994, 2017 og 2018, en meðallengdir 

laxaseiða  á  öðru  og  þriðja  ári  voru  meiri  2017  og  2018  en  1994  (tafla  5).    Holdastuðull 

laxaseiða var marktækt hærri 1994 en 2018 (P < 0,05), en bleikju – og urriðaseiði voru ekki 

þyngdarmæld árin 1991 og 1994. 

Stangaveiði 

Sumarið  2018  veiddust  alls  193  laxar  í  Laugardalsá,  þar  af  172  smálaxar  og  21  stórlax.    Í 

veiðinni var 64 löxum sleppt aftur eða 33,2%, þ.e. 30,8% smálaxa og 52,4% stórlaxa (tafla 6).  

Einnig veiddust 18 urriðar og var einum þeirra sleppt.   Alls voru hængar 54,5% smálaxa og 

52,6% stórlaxa (tafla 7). 

Fyrstu  laxarnir  í  Laugardalsá  veiddust  28.  júní  og  síðust  laxarnir  16.  september  2018  (7. 

mynd).  Veiðin var hæg í byrjun veiðitímans og höfðu aðeins 5 laxar veiðst þann 8. júlí.  Eftir 

það  fór  veiði  að  vaxa  og mesta  veiðin  var  seinni  hluta  júlímánaðar,  en minnkaði  eftir  það.  

Flestir laxarnir voru frá um 53 til 70 cm langir, en stærsti laxinn var 93 cm og þeir minnstu 30 

og 40 cm (8. mynd). Svo smáir laxar úr sjó eru ekki algengir hér á landi. Algengt er að smálax 

(eins  árs  lax  úr  sjó)  sé  allt  að  70  cm  að  lengd,  en  stærri  laxar  hafa  yfirleitt  tveggja  ára 

samfellda dvöl í sjó að baki. 

Af  þeim  193  löxum  sem  veiddust  í  Laugardalsá  sumarið  2018,  voru  6  laxar  ekki  skráðir  á 

veiðistað.  Á svæðinu neðan við Einarsfoss (nr. 1 ‐4) veiddust 7 laxar og því veiddust 186 laxar 

(167  smálaxar  og  19  stórlaxar)  ofan  við  Einarsfoss.    Engir  laxar  veiddust  í  Laugardalsá milli 

vatna.    Af  18  urriðum  voru  3  ekki  skráðir  á  veiðistað,  11  veiddust  í  Laugardalsá  neðan  við 

Laugabólsvatn og 3 í ánni á milli vatna (9. mynd). 

Veiðiskráning  á  laxi  liggur  fyrir  á  vatnasvæði  Laugardalsár  samfellt  frá  árinu  1954,  en 

samantekt á silungsveiði  liggur ekki fyrir.   Meðalveiðin fram til ársins 1973 var 258 laxar, en 

frá 1974  til  2018 308  laxar  (10. mynd).    Í  kjölfar  lagfæringa á gönguleið um Einarsfoss árið 

1950, fór  lax að ganga upp fyrir foss og skipuleg veiðinýting hófst  í ánni (10. mynd).   Veiðin 

fyrstu 10 árin var á milli 100 og 200 laxar, en eftir það jókst veiðin hratt og árið 1968 veiddust 

390  laxar  og  þessi  veiðitoppur  náði  hámarki  1978  en  þá  veiddust  691  laxar.    Á  níunda  og 

tíunda  áratugnum  er  almennt  lægð  í  veiðinni  utan  áranna  1985,  1986  og  1988.    Eftir 

aldamótin fer veiðin að batna og er almennt góð veiði  fram til ársins 2010.   Eftir það hefur 

veiðin  sveiflast  mjög mikið  og  verið  undir  meðalveiði  tímabilsins  utan  2013  og  2015  sem 

reyndust góð veiðiár (10. mynd). 

Sleppingar laxa í stangaveiðinni (veitt og sleppt) eru fyrst skráðar í Laugardalsá árið 1999 (11. 

mynd).    Lítið  er  þó  um  sleppingar  fram  til  ársins  2012,  en  hafa  vaxið mjög  frá  þeim  tíma, 

sérstaklega á stórlaxi og sum árin hefur nærfellt öllum stórlaxi verið sleppt (11. mynd).  

Lax sem gengur úr sjó í ár á Íslandi skiptast í meginatriðum í lax sem gengur í árnar eftir eins 

árs  sjávardvöl  (smálaxar)  og  laxa með  samfellda  tveggja  ára  sjávardvöl  (stórlaxar).    Hlutfall 

smálaxa og  stórlaxa  sem skiluðu  sér úr  sjó úr hverjum árgangi  gönguseiða  var  skoðað  fyrir 

tímabilið  1953  til  2016  (12.  mynd).    Þar  kemur  fram  að  hlutfall  stórlaxa  var  hátt  í  byrjun 

tímabilsins og fram undir miðja 10. áratuginn.  Þannig var hlutfall stórlaxa að meðaltali 31,5% 

frá 1953 til 1996 og var t.a.m. 70% af árgangi gönguseiða árið 1983.  Eftir það lækkaði hlutfall 

stórlaxa og stórlaxi fækkaði hratt. Hlutfall stórlaxa var að meðaltali 10,1% í seiðaárgöngum frá 

1997  til  2016.    Undanfarin  ár  hefur  hlutdeild  þeirra  aðeins  vaxið  og  var  19,8%  fyrir 

gönguseiðaárgangana 2013‐2016 (12. mynd).  

Ganga metin með fiskteljara 

Sumarið 2018 voru skráðir 232  laxar á göngu upp fyrir  teljarann  í Einarsfossi  (234 upp og 2 

niður, 13. mynd), auk 38 urriða (44 upp og 6 niður) (16. mynd). Einnig voru skráðir 4 álar á 

niðurleið  (tafla  8).    Flestar  skráningarnar  fyrir  lax  eru  í  júlí,  en  fáar  í  júní  og  ágúst‐október  

(tafla 8, 13. mynd).  Göngur urriða náðu yfir tímabilið frá 12. júní fram til 19. september, en 

voru öflugastar í september (tafla 8, 16. mynd). Líklegt er að allmikið vanti inn í skráningar á 

göngu laxa og urriða í ágúst, en þá var bilun í teljarabúnaði og líklegt að nokkur ganga laxa og 

urriða hafi verið á þeim tíma. Lax var að ganga á nánast öllum tímum sólarhringsins, en sýndi 

tilhneigingu til að ganga fremur seinni hluta dags og fram yfir miðnætti (14. mynd).  Minnsti 

skráði  laxinn var 40 cm að  lengd en sá stærsti var 94 cm (15. mynd).   Stærð urriðans var á 

bilinu á bilinu 25 – 55 cm (15. mynd).  Myndir af urriðanum í teljaranum bentu til að flestir 

þeirra  væru  staðbundnir,  en  nokkrir  þeirra  voru  silfraðir  en  þar  er  líklega  um  sjóbirting  að 

ræða.    Farið  var  gaumgæfilega  yfir  allar  myndir  af  löxum  sem  gengu  um  teljarann  í 

Laugardalsá.  Ekki varð vart við laxa sem bentu til að þeir væru af eldisuppruna.   

Auk  lax og urriða komu  fram 4 álar á niðurleið  frá 26. ágúst  til  15.  september.   Um var að  

ræða bjartála á leið til sjávar á göngu til hrygningarstöðva sinna. 

 

Umræður 

Laugardalsá og Langadalsá eru öflugustu veiðiár á Vestfjörðum og hafa þessar ár verið valdar 

til  vöktunar  vegna  hugsanlegra  áhrif  fiskeldis  á  náttúrulega  stofna  laxfiska  (Ragnar 

Jóhannsson o.fl., 2017).  Vöktun á göngum fiska í Laugardalsá hófst árið 2018 og stefnt er að 

því  að  koma  fyrir  sambærilegum  fiskteljara  í  Langadalsá  í  botni  Ísafjarðardjúps  árið  2019.  

Með slíkum búnaði er greint á milli fisktegunda sem ganga um teljarann og nákvæm talning 

gefur  m.a.  nákvæmt mat  á  stofnstærð  og  veiðihlutfalli  laxfiska  í  stangaveiðinni.    Þá  gefur 

myndgreining á löxum sem ganga um slíka teljara færi á því að þekkja fiska af eldisuppruna 

vegna útlits á uggum og einnig er möguleiki á því að greina þéttleika  lúsa á  laxfiskum.   Við 

starfrækslu teljarans í Laugardalsá komu fram vandamál sem tengjast því að mikið lífrænt rek 

er  í  Laugardalsá,  en  vatnakerfið  er  frjósamt  m.a.  vegna  þess  að  tvö  stöðuvötn  eru  í  því.  

Þörungar og mosi safnast því á teljaragrindur, skynjara og myndavélabúnað, sem krefst meiri 

vinnu  við  reglubundin  þrif  á  teljarabúnaði  en  gert  var  ráð  fyrir.    Gerðar  voru  breytingar  á 

búnaðinum  til  að  minnka  söfnun  gróðurs  á  viðkvæmum  hlutum  teljarans  og  til  standa 

lítilsháttar breytingar  til  viðbótar.   Þá þarf að  lagfæra aðgengi að  fiskteljaranum til  að auka 

öryggi starfsmanna sem sinna eftirliti við hann.  Einnig kom fram tæknileg bilun í búnaðinum í 

ágúst.  Af þessum sökum er ljóst að göngur laxfiska um teljarann eru vanmetnar.  Ef tölurnar 

úr  teljaranum  eru  notaðar  eins  og  þær  koma  fyrir  reiknast  veiðihlutfall  eins  árs  laxa  í 

Laugardalsá  ofan  við  Einarsfoss  um  85%  og  tveggja  ára  laxa  53%.    Algengt  veiðihlutfall  á 

smálaxi í íslenskum ám þar sem fiskteljarar eru til staðar er um 50% á smálaxi og um 70% á 

stórlaxi  (Ingi Rúnar  Jónsson, Þórólfur Antonsson og Sigurður Guðjónsson 2008).   Því bendir 

allt til að töluvert af fiski vanti í skráningar á fiskteljaranum vegna ársins 2018.  Þegar ákveðið 

var  að  hefja  talningar  á  göngufiski  í  fiskvegi  í  Laugardalsá  vorið  2018,  var  gert  ráð  fyrir  að 

einhvern tíma gæti tekið að læra á aðstæður til talninga í ánni og aðlaga búnaðinn eftir því 

sem  reynsla  kæmi  á  hann  þar.  Ekki  væri  því  óvarlegt  að  búast  við  því  að  talningar  fyrsta 

sumarið  væru  eitthvað  skertar  vegna  þess.  Fyrir  utan  bilun  í  búnaði,  er  árangur  talninga 

sumarið  2018  því  vel  ásættanlegar  m.v.  gefnar  forsendur.    Með  bættum  vinnuferlum  og 



9 
 

frekari  lagfæringa  á  teljarabúnaðinum  er  vonast  til  að  komist  verði  í  framtíðinni  að mestu 

fyrir þau vandamál sem komu í ljós við starfrækslu teljarans árið 2018. 

Í  ágúst  2018  veiddist  93  cm  (8,0  kg)  lax  í  Laugardalsá,  sem  við  arfgerðargreiningu  reyndist 

norskur  eldislax  frá  stroki  við  eldisstað Arnarlax  við Hringsdal  í  Arnarfirði  þann 21.  febrúar 

2018  (frétt  á  heimasíðu Hafrannsóknastofnunar www.hafogvatn.is,  þann  21.12  2018).    Þar 

sem  ekki  varð  vart  við  laxa  af  eldisuppruna  við  yfirferð  á  myndum  úr  teljaranum  er  talið 

líklegt er að þessi lax hafi gengið inn í ána á því tímabili sem teljarinn var bilaður. 

Töluverðar göngur eru á urriða um fiskteljarann  í  Laugardalsá,  flestir  staðbundnir en einnig 

nokkrir  sjóbirtingar.    Í  framtíðinni  er  nauðsynlegt  að  kanna  nánar  hlutdeild  sjóbirtinga  í 

göngunni um fiskteljarann m.a. með söfnun og aldurgreiningu hreistursýna  í stangveiðinni  í 

Laugardalsá.    Umferð  urriða  er  vantalin  vegna  truflana  í  rekstri  teljarans  síðari  hluta 

tímabilsins.   Algengur  lífsferill urriða þar sem stöðuvötn eru á vatnasvæðinu er að hrygning 

fari  fram  í  straumvatni og eftir klak dvelji  seiðin 2 – 3 ár  í ánni, ganga þá  inn  í  stöðuvötn á 

vatnasviðinu og dvelja þar  fram að kynþroska og ganga þá aftur  í  læki og ár  til  hrygningar.  

Einnig getur  ferskvatnsdvölin öll farið fram í straumvatni.  Sjóbirtingur er urriði sem nýtir sér 

sjóinn  sem  fæðusvæði  og  gengur  þá  yfirleitt  snemma vors  til  sjávar  og  snýr  aftur  í  ána  að 

hausti  (Guðni Guðbergsson og  Þórólfur Antonsson,  1996).    Stofnar  af  staðbundnum urriða 

eru til staðar í Laugabólsvatni og Efstadalsvatni og urriði veiðist einnig í Laugardalsá (Sigurður 

Már  Einarsson,  1995).    Engar  skýrslur  liggja  fyrir  um  veiðinýtingu  á  urriða  í  vötnunum,  en 

vitað að þar var áður fyrr stunduð einhver netaveiði.  Einnig veiddist bleikja í vötnunum, en 

sú  veiði  er  einnig  illa  skráð. Afar  takmarkaðar  rannsóknir  liggja  fyrir  á  silungi  á  vatnasvæði 

Laugardalsár  og  er  lagt  til  að  fiskirannsóknir  fari  fram  í  báðum  stöðuvötnunum  þannig  að 

vistfræði laxfiska verði betur þekkt á þessu vatnasvæði. 

Miklar sveiflur koma fram í laxveiðinni í Laugardalsá, en veiðin hverju sinni er almennt góður 

mælikvarði á stofnstærð laxa.  Vitað er að hámarktækt samband er á milli laxagöngunnar og 

laxveiðinnar hverju sinni (Ingi Rúnar Jónsson o.fl. 2008).  Veiðihlutfallið lækkar á hinn bóginn 

eftir  því  sem  laxgengd  er  meiri  og  hækkar  þegar  göngur  eru  litlar.    Stofnstærð  getur  því 

sveiflast  meira  en  veiðitölur  gefa  til  kynna.    Göngur  laxa  úr  sjó  eru  háðar  framleiðslu 

vatnasvæðisins  á  gönguseiðum  einu  og  tveimur  árum  áður  og  síðan  afföllum  þeirra  í 

sjávardvölinni.   Mjög takmörkuð gögn eru til um seiðaframleiðslu Laugardalsár, en samfelld 

vöktun á hrygningu, seiðaklaki og seiðauppeldi getur leitt í ljós hvort hrygningarstofn árinnar 

er  nægilega  stór  til  að  tryggja  fulla  nýtingu  á  framleiðslugetu búsvæða.    Sjávardvöl  laxa  er 

mjög afgerandi þáttur í lífsferli þeirra og afföll hafa sannlega reynst afar breytileg.  Algengt er 

þannig að ár á sama landsvæði sveiflist  í takt og er  líklegt að sjávarumhverfið hafi þar hvað 

mest  áhrif.    Mikil  fylgni  er  þannig  í  laxveiði  í  Langadalsá  og  Laugardalsá  undanfarna  tvo 

áratugi (17. mynd), en fyrir þann tíma var veiði í Laugardalsá mun öflugri.  Á níunda og tíunda 



10 
 

áratugnum var erfitt umhverfi fyrir laxinn og margir stofnar minnkuðu mjög í því árferði og er 

talið að stofn Langadalsár hafi þá oft verið undir æskilegum viðmiðunarmörkum hrygningar 

til  að  tryggja  nægilega  seiðaframleiðslu  (Sigurður  Már  Einarsson  og  Ingi  Rúnar  Jónsson, 

2014).   Þéttleiki seiða í Laugardalsá mælist nokkru hærri en í Langadalsá árin 2017 og 2018 

(Sigurður Már Einarsson og Ásta Kristín Guðmundsdóttir 2018, Sigurður Már Einarsson óbirt 

gögn).   

Vöktun fiskstofna Laugardalsár er mikilvæg til að meta hugsanleg áhrif fiskeldis á náttúrulega 

stofna  árinnar.  Öflug  fisktalning  með  fiskteljara  gegnir  þar  lykilhlutverki.  Jafnframt  er 

mikilvægt  að  afla  frekari  þekkingar  á  náttúrulegum  fiskstofnum á  vatnasvæði  Laugardalsár, 

m.a.  sjá  í hve miklum mæli urriðastofnar árinnar ganga  til  sjávar.    Lagt er  til að kortlagning 

verði gerð á búsvæðum seiða í straumvatni, en þannig fæst mat á þann botnflöt sem stendur 

undir  framleiðslu  seiða  og  gæði  hans  til  fiskframleiðslu  (Þórólfur  Antonsson,  2000).    Með 

starfsemi fiskteljara fæst nákvæmt mat á veiðihlutfalli laxa, mat á stærð hrygningarstofnsins 

og hvort hrognamagn hverju sinni sé nærri æskilegum viðmiðunarmörkum hrygningar í ánni.  

Þá  væri  æskilegt  að  kanna  hvort  Laugabólsvatn  og  Efstadalsvatn  taki  beinan  þátt  í 

seiðaframleiðslu  laxa,  en  slíkt  er  bæði  þekkt  á  Íslandi  og  erlendis  frá  (Einarsson,  Mills  og 

Jóhannsson, 1990). 

 

Þakkir 

Friðþjófur Árnason, Sigurður Óskar Helgason og Ásta Kristín Guðmundsdóttir aðstoðuðu við 

vinnu  við  teljara  á  vettvangi.    Ásta  Kristín  teiknaði  einnig  kort  af  Laugardalsá.    Aðalsteinn 

Valdimarsson,  Haraldur  Júlíusson  og  Garðar  Smári  Vestfjörð,  frá  veiðifélagi  Laugardalsár, 

aðstoðuðu  við rekstur á teljarabúnaði.  Magnús Jóhannssonlas yfir handrit að skýrslunni og 

kom með margar gagnlegar ábendingar.  Þessum aðilum er þakkað þeirra framlag. 

Myndir 

 
1. mynd.  Yfirlitskort af vatnasvæði Laugardalsár.  Rafveiðistaðir eru sýndir með númerum. Stöð 5  var ekki veidd árið 2018.  
Figure 1. Map of the R. Laugardalsá watershed.  Electreofishing sites are indicated by numbers. Station 5 was not fished in 
2018.  

2. mynd.  Teljaraeining í fiskveginum við Einarsfoss (ljósmynd Ingi Rúnar Jónsson júní 2018).  
Figure 2.  Fish counter unit in the fishladder at Einarsfoss in R. Laugardalsá (photo Ingi Rúnar Jónsson June 2018). 

3. mynd.  Myndir af smálaxi úr myndavélarteljara (efri mynd) og urriða (neðri mynd) úr skráningum í fiskteljarann í 
Laugardalsá 2018. 
Figure 3.  Photos of one‐sea‐winter salmon (top) and trout (low) from fish counter records in R. Laugardalsá 2018. 

4. mynd.  Vatnshiti í Laugardalsá, mældur með síritandi hitamæli í fiskvegi við Einarsfoss í Laugardalsá, frá 29. ágúst 2013 til 
11. október 2018.  Mælt var á 1 klst fresti.  Skráningar vantar frá 23. ágúst 2017 til 8. september 2018.  
Figure 4.  Hourly measurements of water temperature in R. Laugardalsá, by a  data logger from August 29th 2013 to 
October 11th 2018.  Measurement are lacking from August 23d to September 8th 2018. 

5. mynd. Lengdar‐ og aldursdreifing laxaseiða sem veiddust í seiðarannsóknum í Laugardalsá í september 2018. 
Figure 5. Length frequency distribution and age of juvenile salmon on individual sample sites in Laugardalsá in september 
2018. 

6. mynd.  Lengdar‐ og aldursdreifing urriðaseiða sem veiddust í seiðarannsóknum í Laugardalsá í september 2018.  
Figure 6.  Length frequency distribution and age of juvenile trout on individual sample sites in Laugardalsá in september 
2018. 

7. mynd.  Stangaveiði í Laugardalsá eftir dögum árið 2018.  
Figure 7.  Daily rod catch in R. Laugardalsá in 2018. 

8. mynd.  Lengdardreifing lax – og urriða í stangaveiðinni í Laugardalsá 2018.  
Figure 8.  Length frequency distribution of trout and salmon in the the rod fishery in Laugardalsá in 2018. 

9. mynd.  Stangaveiðin í Laugardalsá 2018 eftir tegundum og veiðistöðum.  0 er óþekktur veiðistaður og veiðistaður 999 er í 
Laugardalsá  á milli vatna.  
Figure 9.  Rod catch by fishing beats in Laugardalsá 2018. No records of fishing beat is indicated by 0 and 999 is in 
Laugardalsá  between the lakes. 

10. mynd.  Laxveiði (blá lína) og meðalveiði í Laugardalsá frá 1954‐2018 (rauð lína). 

Figure 10.  The rod catch and average rod catch in Laugardalsá from 1974‐2018 (red line).  

11. mynd.  Hlutfall smálaxa og stórlaxa sem sleppt var í stangaveiði í Laugardalsá frá 1999 til 2018.  
Figure 11.  Proportion of one‐ sea‐winter and two‐sea‐winter salmon released in the rod fishery in Laugardalsá 1999‐2018. 

12. mynd.  Hlutdeild smálaxa (rauð súla) og stórlaxa (græn súla) af hverjum árgangi gönguseiða úr Laugardalsá 1953 til 2016. 
Figure 12.  The proportion of one‐sea‐winter and two‐sea‐winter salmon in individual smolt cohorts in Laugardalsá 1953 to 
2016. 

13. mynd. Dagleg ganga laxa skráð af fiskteljara í Laugardalsá 2018.  
Figure 13.  Daily run of salmon in the fish counter in Laugardalsá in 2018. 

14. mynd.  Laxagöngur eftir tíma sólarhringsins í Laugardalsá 2018.  
Figure 14.  The salmon run by hour in the fish counter in R. Laugardalsá in 2018. 

15. mynd.  Lengdardreifing laxa – og urriða í teljara.  

Figure 15.  Length frequency of salmon and trout in R. Laugardalsá fish counter in 2018.  

16. mynd.  Fjöldi urriða sem skráður var á göngu um fiskteljara í Laugardalsá 2018. 

Figure 16.  Daily number of trout in the fish counter in Laugardalsá in 2018. 

17. mynd.  Laxveiði í Laugardalsá (rauð lína) og Langadalsá (blá lína) 1974 til 2018.  

Figure 17.  Rod catches in Laugardalsá (red line) and Langadalsá (blue line) 1974 to 2018. 

Töflur 

Tafla 1.  Staðsetning og flatarmál (m2) rafveiðistöðva í Laugardalsá 2018.  
Table 1.  Location and wetted area (m2) of electrofishing stations in R. Laugardalsá in 2018. 

°N °W

Milli vatna 1 Við útfall efra vatns 65,94744 ‐22,66217 129

Milli vatna 2 Skógrækt 65,95112 ‐22,65475 138

Milli vatna 3 Laugaból (ofan við brú) 65,96822 ‐22,66265 180

Neðri áin 4 Ofan við Einarsfoss 66,00714 ‐22,64502 191

638

GPS hnitSvæði

Númer stöðvar Nánari staðsetning

Flatarmál 

m2

Samtals  
 

 

 

Tafla 2.  Vísitala (fj. Í einni rafveiðiumferð/100 m2) einstakra árganga laxa – og urriðaseiða í Laugardalsá 2018.  Flatarmál 
stöðva og meðalvístala einstakra aldurshópa eftir stöðvum kemur fram.  
Table 2.  Density index (No. In one electrofishing sweep/100 m2) of juvenile salmon and trout in R. Laugardalsá by station and 
age classes  in 2018.  

0+ 1+ 2+ 3+ Alls 0+ 1+ 2+ 3+ Alls

1 129 31,8 3,1 1,6 0,0 36,4 38,8 8,5 1,6 0,0 48,8

2 138 3,6 5,8 14,5 0,0 23,9 24,6 18,8 8,7 0,7 52,9

3 180 8,3 23,3 6,7 1,1 39,4 10,0 5,0 2,2 0,0 17,2

4 191 1,0 20,9 7,3 0,0 29,3 0,0 0,0 0,0 0,0 0,0

11,2 13,3 7,5 0,3 32,3 18,3 8,1 3,1 0,2 29,7

Urriði

Stöð

Svæði 

m2

Lax

Meðaltal  
 
 

 

Tafla 3.  Meðallengd (ML) einstakra aldurshópa laxa – og urriðaseiða í Laugardalsá 7. september 2018.  Fjöldi (N) og 
staðalfrávik (SF) er gefið.  
Table 3.  Calculated average length and standard deviation of juvenile salmon and trout by sampling sites in R. Laugardalsá 
in september 2018. 

ML N SF ML N SF ML N SF ML N SF ML N SF ML N SF ML N SF ML N SF

1 4,3 41 0,28 6,7 4 1,05 10,2 2 2,19 4,7 50 0,35 8,1 11 0,47 11,4 2 0,35

2 3,7 5 0,30 7,5 8 0,46 10,1 20 0,72 4,3 34 0,34 7,3 26 0,43 9,7 12 11,35 27,5 1

3 3,7 15 0,23 5,9 42 0,39 8,5 12 0,95 10,45 2 0,35 3,9 18 0,42 6,7 9 0,55 9,7 4 1,00

4 4,6 2 0,21 8,4 40 0,79 10,8 14 0,81

Alls 4,09 63 0,37 7,12 94 1,36 9,88 48 1,19 10,45 2 0,35 4,43 102 0,47 7,40 46 0,66 9,90 18 1,28 27,5 1

Urriði
0+ 1+ 2+ 3+

Lax
Stöð 0+ 1+ 2+ 3+

 

 

 

Tafla 4.  Holdastuðull (K) einstakra aldurshópa laxa – og urriðaseiða eftir stöðvum í Laugardalsá 7. september 2018. Fjöldi (N) 
og staðalfrávik (SF) er gefið.  
Table 4.  Condition coefficent (k) by age classes and sampling sites of juvenile salmon and trout in R. Laugardalsá in 2018. 

K N SF K N SF K N SF K N SF K N SF K N SF K N SF K N SF

1 1,07 34 0,15 1,04 4 0,08 1,18 2 0,14 1,21 45 0,15 1,13 11 0,09 1,15 2 0,17

2 0,92 5 0,21 1,07 8 0,07 1,10 20 0,12 1,14 32 0,13 1,15 26 0,07 1,15 12 0,09 1,12 1

3 0,95 15 0,08 1,02 42 0,07 1,02 12 0,07 0,96 2 0,02 0,99 18 0,11 1,13 9 0,10 1,13 4 0,07

4 1,06 2 0,01 1,13 40 0,07 1,1 14 0,08

Alls 1,03 56 0,15 1,07 94 0,09 1,08 48 0,10 0,96 2 0,35 1,14 95 0,16 1,14 46 0,08 1,15 18 0,09 1,12 1

3+Stöð

Lax Urriði
0+ 1+ 2+ 3+ 0+ 1+ 2+

Tafla 5.  Vísitala seiðaþéttleika, meðallengd og meðalholdastuðull einstakra aldurshópa, laxa‐, bleikju‐ og urriðaseiða í 
rafveiði í Laugardalsá 1991, 1994, 1997 og 2018.  Notuð eru gögn frá rafveiðistöðum í Laugardalsá á milli vatna og 
Laugardalsá neðan Laugabólsvatns.  
Table 5.  Density index, average length and condition coefficents by age of salmon, charr and trout from investigations in R. 
Laugardalsá in 1991, 1994, 1997 and 2018.  Data from sample sites in Laugardalsá between lakes and below lake 
Laugabólsvatn are used. 

1991 1994 2017 2018 1991 1994 2017 2018 1991 1994 2017 2018

19.jún 15.sep 13.sep 7. sept. 19.jún 15.sep 13.sep 7.sep 19.jún 15.sep 13.sep 7. sept.

0+ 5,6 19,1 11,2 0,3 2,6 1,4 18,3

1+ 3,4 11,8 17,6 13,3 2,1 0,2 0,3 6,0 1,5 1,7 8,1

2+ 16,2 16,7 6,1 7,5 0,0 0,1 3,3 0,8 3,1

3+ 16,9 3,1 1 0,3 0,5 0,4 0,2

4+ 0,7 0,2

Samtals 37,2 37,2 43,9 32,3 2,4 0,3 10,0 5,7 3,1 29,7

0+ 4,1 4,3 4,1 2,5 4,3 3,9 4,4

1+ 5,2 6,3 8,3 7,1 5,7 7,0 11,4 4,9 6,9 7,7 7,4

2+ 6,7 8,9 10,6 9,9 9,3 10,0 7,1 9,8 9,9

3+ 8,9 11,2 9,8 10,5 10,4 10,2 13,5 27,5

4+ 13,5 15,1

5+ 23,2

0+ 1,19 1,10 1,03 1,08 1,14

1+ 1,20 1,06 1,07 0,93 1,15 1,14

2+ 1,22 1,06 1,02 1,15

3+ 1,23 1,03 1,13 1,12

Seiða‐

hópur

Lax Bleikja Urriði

Holda‐  

stuðull

Meðal‐

lengd      

cm

Fjöldi      

100 m2

 
 
 

Tafla 6.  Stangveiðin í Laugardalsá 2018 sundurgreind eftir lönduðum afla og fjölda sem sleppt er (veiða‐sleppa).  
Table 6.  The rod catch in Laugardalsá 2018 species and sea age.  Number and proportion of released fish are shown.   

Veiði Sleppt Landað % Sleppt

Lax alls 193 64 129 33,2

Smálax 172 53 119 30,8

Stórlax 21 11 10 52,4

Urriði 18 1 17 5,6  
 

 

Tafla 7.  Laxveiðin í Laugardalsá 2018.  Reiknuð er meðalþyngd eftir kyni og sjávaraldri.  
Table 7.  The salmon rod catch in Laugardalsá in 2018.  Average weight is calculated by gender and sea age. 

N Mþ kg % N Mþ kg % N Mþ kg

1 94 2,58 54,5 78 2,34 45,5 172 2,47

2 11 5,55 52,6 10 4,97 47,4 21 5,27

Alls 105 2,89 54,3 88 2,64 45,7 193 2,77

Ár í sjó

Hængar Hrygnur Samtals

 
 

 

Tafla 8.  Umferð fiska (upp, niður og upp ‐ niður) eftir tegundum skráð um fiskteljara í Laugardalsá frá 12. júní til 11. október 
2018.  
Table 8.  Upstream, downstream and netto run (up‐down) of salmon, trout and European eel reported in the fish counter in 
R. Laugardalsá in 2018. 

Upp Niður Upp‐niður Upp Niður Upp‐niður Upp Niður Upp‐niður

Júní 10 0 10 6 1 5 0 0 0

Júlí 209 0 209 13 2 11 0 0 0

Ágúst 7 0 7 7 2 5 0 2 ‐2

September 5 0 5 18 1 17 0 2 ‐2

Október 3 2 1 0 0 0 0 0 0

234 2 232 44 6 38 0 4 ‐4

Mánuðir
Lax Urriði Áll

